
ИЗЈАВА ОД ДРЖАВНИОТ СЕКРЕТАР  

40 годишнина на Денот на планетата Земјата  

 

Тука можете да ја погледнете видео пораката:  

[state.gov link & youtube.com link] 

 
 

Пред четириесет години, Денот на планетата Земја почна да се обележува во 

Соединетите Американски Држави како еден вид на настава – ден за 

едукација на населението за предизвиците со кои се соочува нашата планета. 

Денес знаеме повеќе од било кога за предизвиците на зачувување на нашата 

животна средина – од чистата вода до климатските промени – а Денот на 

планетата Земја прерасна во повик за одржливи решенија и локални акции 

низ целиот свет.  

 

Администрацијата на Обама презема конкретни чекори за постигнување на 

овие цели. Под водство на претседателот, Соединетите Држави повторно се 

ангажираа во меѓународни преговори за климатските услови и попосветено 

работиме за да го намалиме испуштањето на штетните гасови. Во Стејт 

Департментот прашањата поврзани со животната средина ги издигнуваме на 

повисоко ниво во нашите дипломатските односи и активно градиме нови 

партнерства за подобро да се соочиме со тие глобални предизвици.  

 

Минатата година, Стејт Департментот повика над 60,000 свои вработени низ 

целиот свет да ги намалат еколошките последици од функционирањето на 

нашите дипломатски мисии, и оваа година ќе лансираме Форум за 

позеленување на амбасадите за да го споделиме тоа што сме го научиле.     

 

Денес, свеста за животната средина и активизмот се развиваат сé 



 повеќе низ целиот свет – што е доказ дека учењата за Денот на планетата 

Земја започнале да предизвикуваат промена во сите нас и да ја менуваат 

животната средина која ја споделуваме. Во изминатите 40 години поминавме 

долг пат, но имаме уште многу работи кои треба да ги завршиме, а за да го 

постигнеме тоа потребна ни е вашата помош.  

 

Честит Денот на планетата Земја. Да ги направиме нашите земји и нашиот 

свет што позелени вогодините што претстојат.  

